
TALABALARDA

LISONIY TAFAKKURNI
SHAKLLANTIRISHGA
PSIXOLINGVISTIK
YONDASHUVNING DIDAKTIK
TAMOYILLARI

Odiljonova Kamola Abduvosit qgizi
Pedagogika fanlari bo‘yicha falsafa doktori (PhD)
Andijon davlat pedagogika instituti o‘zbek tili

va adabiyoti kafedrasi v.b.dotsenti

Annotatsiya: Mazkur maqgolada talabalarda lisoniy tafakkurni shakllantirishda psixolingvistik yondashuvning didaktik
tamoyillari tahlil gilinadi. Lisoniy tafakkur rivojlanishining psixologik va lingvistik asoslari yoritilib, ta’lim jarayonida sama-
rali qo‘llaniladigan metod va usullar ko‘rib chigiladi. Shuningdek, talabalarning nutqiy faoliyatini rivojlantirish, ularning
mustagqil fikrlashini shakllantirishda psixolingvistik yondashuvning ahamiyati asoslab beriladi.

lisoniy tafakkur, psixolingvistika, didaktik tamoyillar, nutq faoliyati, ta’lim jarayoni, kommunikativ kompeten-
siya, tafakkur rivoji, metodika.
Abstract: This article examines the didactic principles of a psycholinguistic approach to developing students’ linguistic
thinking. The psychological and linguistic foundations of linguistic thinking development are analyzed, along with effec-
tive methods and techniques used in the educational process. Special attention is given to the development of students’
speech activity and independent thinking. The results of the study contribute to improving the effectiveness of education.

linguistic thinking, psycholinguistics, didactic principles, speech activity, educational process, communicative
competence, thinking development, methodology.
AHHOTaums: B gaHHOW cTaTbe paccMaTpyBaloTCs AMAaKTUHECKME NPUHLMMBI NCUXONMHIBUCTUYECKOTO NOAX0AA K dhop-
MWPOBAHWMIO 13bIKOBOMO MbILLUMEHWS Y CTyAeHTOB. OCBeLLaTCA NCUXONOMMYECKNE U NINHTBUCTUYECKE OCHOBbI Pa3BUTUSA
A3bIKOBOIO MbILLMIEHUS, @ TaKkKe aHann3upyroTcs addeKTUBHbIE METOAb! 1 NMPUEMbI, MPYMEHsSIeMble B 06pa3oBaTensHOM
npouecce. Ocoboe BHUMaHue yaenseTcsi pasBUTUI0 pe4eBOV AESTENbHOCTU CTYAEHTOB 1 (DOPMMPOBaHMIO X CaMOCTO-
ATENbHOMO MbILUMEHWS.

A3bIKOBOE MblIlUIIEHNE, MCUXONIMHIBUCTUKA, ONOAKTUYECKUE MPUHLKUNBbI, pedyeBad OEeATESIbHOCTb,
o6paaoBaTeanb||7| npouecc, KOMMYHUKaTUBHaAA KOMNETeHUNA, pa3BUTUE MbllLUNEeHNA, MeToanKka.

Zamonaviy ta’lim tizimi inson shaxsining har tomonlama rivojlanishini ta’minlashga, talabalarda mustaqil

fikrlash, tahliliy tafakkur va kommunikativ kompetensiyalarni shakllantirishga yo‘naltirimoqgda. Bugungi global-
lashuv davrida bilimning yangilanish tezligi, axborot ogimining kengayishi, ragamli muhitning keng gamrovliligi
inson tafakkurining sifat jihatidan yangi bosgichga ko'tarilishini talab etmogda. Shu bois, ta’lim jarayonida
shaxsning lisoniy tafakkurini rivojlantiish muammosi zamonaviy pedagogika va psixolingvistikaning markaziy
masalalaridan biriga aylandi. Lisoniy tafakkur - bu inson tafakkurining tilda ifodalangan, so‘z, gap va matn
darajasida modellashtirilgan shakli bo‘lib, u tildan foydalanish jarayonida kognitiv, emotsional va ijtimoiy omillar
bilan chambarchas bog'liqdir.
Psixolingvistika fanining shakllanishi bilan til va tafakkur o‘rtasidagi o‘’zaro munosabat masalasi yangi nazariy
asosda talgin etila boshlandi. Agar klassik lingvistika til tizimini strukturaviy birliklar darajasida o‘rgangan bo'lsa,
psixolingvistika tilni inson tafakkurining faol shakli, nutg hosil bo'lishi va nutgni idrok etish jarayonidagi psixik
mexanizmlar tizimi sifatida tadqiq etadi. Bu yo'nalish til o‘rganish, nutqiy kompetensiyani shakllantirish va
kommunikativ faoliyatni rivojlantirish jarayonini chuqurroq tahlil gilishga imkon beradi. Shu bois, psixolingvistik
yondashuv asosida qurilgan ta’lim talabalarning nutqiy faoliyatini, tafakkur madaniyatini, tilni o‘zlashtirishning
kognitiv mexanizmlarini rivojlantirishga xizmat qiladi.

76

Oliy ta’lim tizimida talabalar bilan olib boriladigan ta’lim-tarbiyaviy ishlarning asosiy maqgsadi - shaxsning
aqliy, ma’naviy va nutqiy jihatdan yetuk, mustaqil fikrlovchi, o'z fikrini mantigan asoslab bera oladigan, ijtimoiy
faol va kommunikativ jihatdan kompetent insonni shakllantirishdir. Shu magsadga erishishda psixolingvistik
yondashuvning didaktik tamoyillarini aniglash, ularni amaliyotga tatbiq etish zaruriyatga aylandi. Bu jarayon
pedagogik psixologiya, kognitiv tilshunoslik, neyropsixologiya va metodika fanlari bilan uzviy alogada olib
boriladi."

Tadqigot mavzusining dolzarbligi shundan iboratki, bugungi kunda talabalarda lisoniy tafakkurni shakllan-
tirish fagat til bilimlarini o‘zlashtirish bilan chegaralanmaydi, balki ularni o‘ylash, tahlil gilish, mulogotda nutqiy
vaziyatga mos fikr bildirish, ijtimoiy-psixologik moslashuv qobiliyatini rivojlantirishni ham o‘z ichiga oladi. Psixo-
lingvistik yondashuv asosida tashkil etilgan ta’lim lisoniy tafakkur mexanizmlarini chuqurroq anglash, nutqiy
faoliyatni ongli boshqarish, idrok, xotira, digqat kabi psixik jarayonlarning o‘zaro alogasini uyg‘unlashtirish
imkonini beradi.

Talabalarda lisoniy tafakkurni shakllantirishga psixolingvistik yondashuv muammosi tilshunoslik, psixo-
logiya va pedagogika fanlari kesishgan nuqtada shakllangan bo‘lib, mazkur yo‘nalishda qator ilmiy tadqgiqotlar
olib borilgan. Xususan, psixolingvistikaning nazariy asoslari XX asrning ikkinchi yarmida shakllanib, til va
tafakkur o‘rtasidagi o‘zaro bog'liglik masalalari chuqur o‘rganila boshladi.

Psixolingvistik yo‘nalishning rivojlanishida Noam Chomsky tomonidan ilgari surilgan generativ grammatika
nazariyasi muhim o‘rin tutadi. U tilni inson ongiga xos tug‘ma qobiliyat sifatida talqin qilib, til va tafakkur muno-
sabatlarini yangi bosgichga olib chigdi. Shuningdek, Lev Vygotskyning ijtimoiy-madaniy nazariyasi asosida
nutg va tafakkur birligi, ularning rivojlanish jarayonidagi o‘zaro ta’siri ilmiy jihatdan asoslab berildi. @ Olimning
fikricha, tafakkur nutq orgali shakllanadi va rivojlanadi, bu esa ta’lim jarayonida psixolingvistik yondashuvning
ahamiyatini yanada oshiradi. Bundan tashqari, Jean Piaget tomonidan ishlab chigilgan kognitiv rivojlanish
nazariyasida til va tafakkurning bosqgichma-bosqich shakllanishi yoritiigan bo‘lib, talabalarning yosh va indi-
vidual xususiyatlarini hisobga olish zarurligi ta’kidlangan.

Psixolingvistika doirasida nutq faoliyatini o‘rganishda Aleksey Leontyev hamda Alexander Lurialarning
ishlari muhim ahamiyat kasb etadi. Ular nutq faoliyatining psixologik mexanizmlarini, uning hosil bo‘lish va idrok
etilish jarayonlarini ilmiy asosda tahlil gilganlar. Didaktik nugtayi nazardan, ta’lim jarayonida lisoniy tafakkurni
rivojlantirish masalalari ko‘plab pedagog olimlar tomonidan o‘rganilgan. Xususan, kommunikativ yondashuv
asosida til o‘qitish nazariyasi rivojlanib, unda o‘quvchilarning nutgiy faoliyatini faollashtirish, mustaqil fikrlashini
rivojlantirish asosiy maqgsad sifatida qaraladi. Bu borada zamonaviy metodikalarda interfaol usullar, muammoli
ta’lim texnologiyalari hamda kompetensiyaviy yondashuv keng qo‘llaniimoqda.

Til va tafakkur masalasi insoniyat tafakkuri tarixida eng qgadimiy falsafiy muammolardan biridir. Qadimgi
yunon faylasuflari - Aflotun va Arastu tafakkurni til bilan uzviy bog‘liq holda tahlil etganlar. Keyinchalik Gumboldt,
Sossyur, Potebnya, Vygotskiy, Luriya, Leontyev kabi olimlar til va tafakkurning o‘zaro ta’sir mexanizmlarini ilmiy
asoslab berganlar. B! Aynigsa, L.S. Vygotskiyning “tafakkur so‘’zda amalga oshadi” degan g‘oyasi psixolingvis-
tika fanining shakllanishida burilish yasagan. Bu qarashga ko‘ra, til inson tafakkurining vositasi, tashqi va ichki
nutq esa tafakkur jarayonining ikki shaklidir.

Psixolingvistika fanining predmeti inson nutq faoliyati mexanizmlarini o‘rganishdan iborat bo‘lib, u nutq
hosil bo'lishi, nutgni gabul qilish, tushunish, qayta ishlash va xotirada saqlash kabi bosgichlarni tahlil etadi. Bu
jarayonlarning barchasi talabalarda lisoniy tafakkur shakllanishining psixik asosi sifatida namoyon bo‘ladi. Tilni
o‘zlashtirish jarayonida inson idroki, diggat, eslab qolish, assotsiatsiya va tafakkur kabi kognitiv jarayonlar faol
harakatga kirishadi.

Lisoniy tafakkur - bu nafagat so‘z boyligining kengligi yoki grammatik qoidalarni bilish, balki fikrlashning til
orgali modellashtiriigan shaklidir. Bu jarayonda inson ongida nutgiy birliklar bilan bog‘lig semantik strukturalar
hosil bo‘ladi, tushunchalar kategoriyalanadi, fikrlar mantigiy bog‘lanadi va tilda aks etadi. Talaba tildan foyda-
langan holda nafagat muloqot qgiladi, balki tafakkurini ham tashkil etadi, o‘z fikrini verbal shaklda ifodalaydi, uni
mantigan tartiblaydi va o‘zgalar fikrini idrok etadi. Tilni o‘rganish va tafakkurni shakllantirish o‘rtasidagi bog'liglik
shundan iboratki, har ganday yangi so‘z, grammatik model yoki nutqgiy konstruktsiya talabaning ongida yangi
kognitiv tuzilma paydo bo'lishiga sabab bo‘ladi. !

Psixolingvistik nugtayi nazardan, bu jarayon til materialining ichki kodlashtirilishi, semantik tarmoqglarning
faollashuvi, konnotativ va denotativ ma’nolarning o‘zaro uyg‘unlashuvi orqali amalga oshadi. Shu tariga, lisoniy
tafakkur tildagi birliklar orqali fikrlash faoliyatining murakkab shaklini namoyon etadi. Talabalarda lisoniy tafak-

kurni shakllantirishning muvaffagiyati ularning psixologik tayyorgarligi, idrokning faolligi, motivatsiya darajasi va
kommunikativ ehtiyojlariga bog'liqdir. O‘quv jarayonida o‘gituvchi tomonidan yaratilgan psixologik muhit, inter-
faol usullar, mulogotga yo‘naltirilgan topshiriglar, muammoli vaziyatlar va kommunikativ mashg‘ulotlar tafakkur
faolligini oshiradi. Bunday sharoitda til fagat aloga vositasi emas, balki tafakkur vositasiga aylanadi.

Tafakkurning psixolingvistik asoslarini o‘rganishda nutq hosil bo‘lish jarayoniga alohida e’tibor qaratish
zarur. Har bir insonda nutq hosil bo'lishi ikki bosqgichda amalga oshadi: ichki va tashqi bosqich. Ichki bosqichda
fikr konsepsiyasi, semantik model va maqgsad shakllanadi; tashqgi bosqgichda esa bu fikr til birliklari orgali ifoda-
lanadi. Talabada lisoniy tafakkurning shakllanishi ana shu ikki bosgichning uyg‘un faoliyati natijasidir. Tilni
o'zlashtirish jarayonida inson tafakkurining shakllanishi Vygotskiy tomonidan “yaqin rivojlanish zonasi” nazari-
yasi asosida izohlangan. Unga ko'ra, inson yangi bilimni faqat o‘gituvchi yoki kattalar yordamida emas, balki
ijtimoiy mulogot jarayonida o‘zlashtiradi. Har bir talaba o‘zining kognitiv imkoniyatlari darajasida bilimni gabul
giladi, tildagi birliklarni ongida semantik modellar shaklida tashkil etadi. Bu jarayonda psixolingvistik gonuni-
yatlar - nutgni hosil gilishning motivatsion, semantik, grammatik va artikulyatsion bosgichlari uyg‘un faoliyat
ko‘rsatadi.

Lisoniy tafakkur shakllanishi, avvalo, nutq faoliyatining barcha turlarida - tinglab tushunish, o‘qish, yozish
va so'zlash jarayonlarida o‘z aksini topadi. Nutq faoliyati inson tafakkurining tashqi ifodasi bo'lib, til birliklari
orgali kognitiv faoliyatni modellashtiradi. Talaba nutqiy faoliyat davomida til tizimining sintaktik, morfologik va
semantik gonuniyatlarini ongli ravishda qo'‘llaydi. Shu sababili, psixolingvistika nutgni hosil gilish va idrok etish
jarayonini nafagat lingvistik, balki psixik faoliyat sifatida ham o‘rganadi.

Talabalarda lisoniy tafakkurni rivojlantirish uchun ularning nutgiy tajribasi kengaytirilishi, nutgni rejalashti-
rish, fikrni mantigan bog‘lash, kontekstual moslikni ta’minlash ko‘nikmalari shakllantirilishi zarur. Tilni o‘rgatishda
so‘zning shakliy tuzilishi bilan bir gatorda, uning semantik maydonini, konnotativ ma’nosini, pragmatik vazi-
fasini ham anglash muhimdir. Bularning barchasi tafakkur jarayonining boyishiga, tilda fikrni ongli va magsadga
yo‘naltirilgan tarzda ifodalashga xizmat giladi. Shuningdek, lisoniy tafakkur shakllanishi insonning psixik holat-
lari, emotsional bargarorligi va motivatsiya darajasi bilan ham bevosita bog‘liqdir. Psixologik jihatdan ijobiy
muhitda, ishonchli kommunikatsiya sharoitida talaba o‘z fikrini erkin ifodalaydi, til orqali tafakkurini shakllantirish
jarayoni tabiiy tus oladi. Aksincha, tashvish, stress yoki mulogotdagi qo‘rquv tafakkurning faolligini pasaytiradi,
nutqiy ifodaning erkinligiga to‘sqinlik giladi. Shu boisdan, psixolingvistik yondashuv doirasida didaktik jarayon-
ning emotsional komponentiga ham alohida e’tibor berish lozim.

Psixolingvistik nugtayi nazardan, tafakkur nutqdan avval shakllanadi, biroq tilsiz mavjud bo‘la olmaydi.
Har bir so‘z inson ongida nafagat ma’'no sifatida, balki assotsiativ tasavvur, emotsional obraz va tajriba bilan
bog'lig holda mavjud bo‘ladi. Shuning uchun tilni o‘rgatishda talabada so‘zlarning semantik tarmog'‘ini, ularning
kontekstual ishlatilish imkoniyatlarini kengaytirish zarur. Fikrni tilda modellashtirish jarayoni - bu tafakkurning
tildagi ifodasidir. ® Demak, tilni o‘rgatish jarayoni aslida tafakkurni rivojlantirish jarayonidir. Oliy ta’limda bu
tamoyilni samarali amalga oshirish uchun interfaol metodlardan keng foydalanish, talabaning o‘rganilayotgan
tilni real kommunikatsiya vositasi sifatida his gilishiga erishish kerak. “Dialogik o‘gitish”, “fikrlar muhokamasi”,
“muammoli mulogot” kabi metodlar lisoniy tafakkurni shakllantirishda ijobiy natija beradi. Chunki bu metod-
larda talabalar nafaqat til birliklarini go‘llashadi, balki ularni tafakkur jarayonida gayta ishlaydi, semantik bog‘la-
nishlarni mustahkamlaydi, tildan ijodiy foydalanish imkoniyatlarini kengaytiradi.

Talabalarda lisoniy tafakkur shakllanishi o‘gituvchi faoliyatining psixolingvistik jihatdan tashkil etilishiga
ham bog'liqdir. O‘gituvchi o'z nutqi, izohi, tahliliy savollari orgali talabani fikrlashga undaydi, uning tafakkur
jarayonini rag‘batlantiradi. Shuningdek, talabaning javobini tinglash, uni tahlil qilish, fikrini rivojlantirish imkoni-
yatini berish o‘gituvchining kommunikativ kompetensiyasini namoyon etadi. Shu tarzda ta’lim jarayonida til,
tafakkur va muloqot o‘zaro uyg‘unlikda kechadi. Lisoniy tafakkur shakllanishining psixologik mexanizmlari inson
ongida kechadigan kognitiv jarayonlar majmuasi bilan izohlanadi. Unga idrok, xotira, diqqat, tafakkur, assotsiat-
siya va tasavvur jarayonlari kiradi. Bu jarayonlar tilni o'zlashtirishda, fikrni shakllantirishda va nutqgni ifodalashda
o‘zaro aloqada faoliyat ko‘rsatadi. Har bir talaba til materialini qabul gilayotganda uni o‘zining mavjud bilim
tizimiga joylashtiradi, u bilan assotsiatsiya hosil giladi, yangi ma’nolar yaratadi va bu orqgali tafakkurini boyitadi.

Idrok lisoniy tafakkurning boshlang‘ich bosqichini tashkil etadi. Talaba yangi til birliklarini idrok etar ekan,
ularni o'z tajribasiga, his-tuyg‘ulariga, ilgari o‘zlashtiriigan ma’lumotlarga bog‘laydi. Shu tariqa so‘z, gap, matn
yoki ohangning semantik giymati shakllanadi. Diggat esa bu jarayonni boshgaruvchi psixik mexanizm sifatida
ishlaydi: u talabaning qaysi til birliklariga e’tibor berishini, ganday semantik alogalarni muhim deb hisoblashini
belgilaydi.

Digqatning barqgarorligi va tagsimlanishi talabaning tilni ongli o‘zlashtirish samaradorligini oshiradi. Xotira
lisoniy tafakkurning asosiy tayanchi hisoblanadi. Tildagi birliklarni eslab qolish, ularni kerakli paytda esga
tushirish, nutq jarayonida faol qo‘llash xotiraning verbal komponenti orgali amalga oshadi. Psixolingvistik
tadqiqotlar shuni ko‘rsatadiki, so‘z va iboralar inson ongida semantik tarmoglar shaklida saglanadi. Shu tarmog-
larning faollashuvi natijasida so‘z esga tushadi, gap tuziladi, fikr hosil bo‘ladi. Demak, xotira nafagat saqlash,
balki tafakkur jarayonining faol ishtirokchisidir.

Tafakkur esa tilni idrok etish va undan foydalanish jarayonida shakllanadigan kognitiv faoliyatdir. Inson
so‘z orgali umumlashtiradi, tagqoslaydi, tahlil giladi, sintez qiladi. Har bir til birligi inson ongida tushunchani, har
bir gap esa fikrni aks ettiradi. Shu bois, tilni o‘rganish jarayoni tafakkur jarayonining o‘zgarishini, yangilanishini
anglatadi. Talabalarda tafakkurning rivojlanishi ularning so‘z boyligi, semantik tahlil qilish ko‘nikmasi, mantigiy
fikrlash darajasi bilan belgilanadi. Tasavvur lisoniy tafakkurning ijodiy komponentidir. Talaba so‘z orqali tasviriy
obrazlar yaratadi, ularni kontekst bilan bog‘laydi, nutgni obrazli giladi. Tasavvur orqali u yangi ifoda vositalarini
topadi, tildan ijodiy foydalanadi. Shu sababli psixolingvistik yondashuv talabalarning tilni o‘zlashtirish jarayonida
tasavvur va emotsiyani rag‘batlantirishni ham nazarda tutadi. Lisoniy tafakkur shakllanishida assotsiatsiyalar
mexanizmi alohida o'rin tutadi. Inson har bir yangi so‘zni eshitganda yoki o‘giganda, uni ilgari bilgan ma’nolar
bilan bog‘laydi. Bu bog‘lanish semantik tarmoglarni faollashtiradi, tilni ongda qayta kodlashtiradi. Shu sababli
o‘qituvchi yangi materialni talabaning mavjud bilimlari bilan bog‘lab tushuntirsa, u samaraliroq o‘zlashtiriladi.

Nutgni hosil gilish mexanizmi psixolingvistika nugtayi nazaridan bir necha bosqichda amalga oshadi. Avvalo,
motivatsiya hosil bo‘ladi - ya’'ni insonda biror narsani aytish, ifodalash istagi paydo bo‘ladi. Keyin semantik
rejalashtirish bosgichi keladi - bu jarayonda fikrning mazmuni shakllanadi. So‘ngra grammatik va fonetik
kodlashtirish bosqichi amalga oshadi, bunda so‘zlar tanlanadi, ularning grammatik shakli aniglanadi, so‘ng
talaffuzga tayyorlanadi. Nihoyat, artikulyatsion bosgichda fikr tovush shaklida ifodalanadi. Bu bosgichlarning
barchasi tafakkur jarayonining nutqga aylanishini ta’minlaydi. Talabalarda lisoniy tafakkurni shakllantirish jara-
yonida bu bosqichlarni ongli ravishda tushuntirish muhim. Chunki talaba nutgni ganday shakllantirishini bilgan
holda, o'z tafakkurini ham boshqarishni o‘rganadi. Shu tariqa psixolingvistik yondashuv o‘quvchi yoki talabani
o‘quv jarayonining passiv ob’ekti emas, balki faol sub’ekti sifatida shakllantiradi.

Tafakkurning psixologik mexanizmlarini rivojlantirish uchun o‘quv jarayonida turli psixolingvistik mashglar
- 80z assotsiatsiyasi, ma’no zanjiri, semantik xarita tuzish, kontekstual tahlil, fikrni qayta kodlash kabi mashg-
larni go‘llash mumkin. Bunday mashglar talabalarning idrok, xotira va tafakkur jarayonlarini faollashtiradi,
ularning tilni chuqurroq o‘zlashtirishiga yordam beradi. Tahlillar shuni ko‘rsatadiki, psixolingvistik yondashuv
asosida tashkil etilgan ta’lim jarayoni talabaning ichki tafakkur mexanizmlarini faollashtiradi, ularni o'z fikrini
mustaqil shakllantirishga o‘rgatadi. Bu yondashuv o‘qituvchi va talaba o‘rtasidagi mulogotni jonlantiradi, ta’lim
jarayonini sub’ektivlashtiradi, ya’ni talaba o‘z bilimining yaratuvchisiga aylanadi. Shu tariga psixolingvistik tamo-
yillar asosida qurilgan o'qitish jarayoni inson tafakkurining tabiiy qonuniyatlariga mos bo‘ladi. Psixolingvistik
yondashuv asosida tashkil etilgan ta’lim jarayoni insonning nutgiy faoliyati va tafakkur mexanizmlarini uyg‘un-
lashtirishga qaratilgan bo'lib, u didaktikaning zamonaviy prinsiplari bilan bevosita bog‘liqdir.

Oliy ta’lim tizimida lisoniy tafakkurni shakllantirish uchun dars jarayonini faqat lingvistik kompetensiya emas,
balki kognitiv va kommunikativ kompetensiyalarni rivojlantirishga yo‘naltirish zarur. Bunda asosiy magsad tala-
baning tilni o‘zlashtirish jarayonida faol fikrlovchi, tahlil giluvchi, ijodiy yondashuvchi shaxs sifatida shaklla-
nishini ta’minlashdir.

Didaktik tamoyillarning psixolingvistik mohiyati shundaki, o‘gitish jarayoni nafaqgat bilim berish, balki
tafakkurni faollashtirish, nutgiy mexanizmlarni harakatga keltirish, semantik tarmoglarni kengaytirish, til orgali
muloqot va tafakkur o‘rtasidagi ichki alogani mustahkamlashdan iboratdir. Shu nugtai nazardan, psixolingvistik
yondashuvning asosiy didaktik tamoyillari quyidagi ilmiy yo‘nalishlar bilan belgilanadi: ongli faollik, motivatsion
moslik, kommunikativ yo‘naltirilganlik, kognitiv integratsiya va refleksiv o‘qitish prinsipi.

Ongli faollik tamoyili shuni nazarda tutadiki, talaba tilni fagat yod olish orqali emas, balki uni tushunish,
tahlil gilish, o'z tafakkur jarayoniga tatbiq etish orqali o‘zlashtiradi. O‘gituvchi bu jarayonda til hodisalarini ongli
tarzda anglash, ularning semantik va sintaktik bog‘lanishlarini izohlash, til birliklarining nutqdagi real vazifasini
ko‘rsatish orqgali talaba tafakkurini faollashtiradi.

Ongli faollik talaba nutqini avtomatik emas, tafakkurga asoslangan, magsadli va mantigan izchil bo‘lishiga
yordam beradi. Motivatsion moslik tamoyili esa ta’lim jarayonida shaxsiy gizigish, ehtiyoj va intilishlarni hisobga
olishni tagozo etadi. Psixolingvistik jihatdan garalganda, har ganday nutq faoliyati ichki motiv bilan bog'liq
bo‘ladi. Talabada o‘rganilayotgan til orqali fikr bildirish istagini uyg‘otish, til materialining ijtimoiy ahamiyatini
tushuntirish, uni amaliy muloqgot bilan bog‘lash o‘quv jarayonini jonlantiradi. Bu esa tafakkur faoliyatini tabiiy
shaklda faollashtiradi.

Kommunikativ yo‘naltirilganlik tamoyili o‘gitish jarayonini real mulogotga yaqinlashtirishni nazarda tutadi.
Tilni o‘rganish jarayonida talabalar nutqiy vaziyatlarga kirishadi, fikr almashadi, bahs yuritadi, o'z nugtayi naza-
rini asoslaydi. Bu jarayonlarda til vositasi emas, maqgsadga erishish vositasi sifatida namoyon bo‘ladi. Shu
tarzda, tafakkur tildan foydalanish orqali amalda rivojlanadi. Kommunikativ yondashuv lisoniy tafakkurni amaliy
kontekstda shakllantirishning eng samarali yo'lidir.

Kognitiv integratsiya tamoyili psixolingvistika va didaktikaning uzviy uyg‘unlashuvini ifodalaydi. Bu
yondashuvda tilni o‘rganish fagat grammatik qoidalarni o‘zlashtirish emas, balki inson ongidagi kognitiv struk-
turalarni faollashtirish, yangi tushunchalarni o‘zlashtirish, ma’no yaratish jarayonlarini rag‘batlantirish orgali
amalga oshadi. Talaba til birliklari orqali fikrlashni, umumlashtirishni, tahlil qgilishni o‘'rganadi. Shu bilan birga,
bu tamoyil o‘qitish jarayonini fagat lingvistik emas, balki mantigiy, psixologik, madaniy kontekstda olib borishni
talab etadi.

Demak, psixolingvistik yondashuv didaktikaning zamonaviy rivojlanish bosgichida talabaning tafakkurini
shakllantirish, shaxsiy rivojlanishini ta’minlash va ta’lim jarayonining insonparvarlik mohiyatini yuksaltirishda
muhim nazariy va amaliy ahamiyatga ega.

